
GJYKATA THEMELORE NE GJILAN, Departamenti i Pérgjithshém-Divizioni civil,
pérmes gjyqtarit Blerim Beshtica, me zyrtaren ligjore Bionda Rexhepi, né ¢éshtjen juridike
kontestimore té paditésit G. T. nga Gjilani, té cilin né bazé té autorizimit e pérfagéson Fatos
Zeqiri, avokat nga Prishtina, kundér té paditurés U.K. Z..., me seli né Gijilan, té cilén e
pérfagéson zyrtari ligjor K. D, me objekt kontesti mos avancim té paligjshém (diskriminim)
dhe kompensim i té ardhurave personale, pas mbajtjes sé seancés per shqyrtimin kryesor e
publik me datén 03.12.2020, me daté 15.01.2021, mori kété:

AKTGIYKIM

I. REFUZOHET e pabazuar kérkesépadia e paditésit G. T nga Gjilani, e paragitur kundér té
paditurés U.K.Z..., me seli ne Gjilan, me té cilén ka kérkuar qé e paditura t’ia lidhé kontratén e
punés né pozitén Profesor i Asociuar nga data 01.10.2019 e deri me daté 31.09.2023, sipas
konkursit me numér té referencés ... té datés 14.06.2019 si dhe né bazé té rekomandimit té
Komisionit Vlerésues pér Zgjedhjen e Personelit Akademik té datés 04.09.20109.

Il. REFUZOHET kérkesépadia e paditésit me té cilén ka kérkuar qé e paditura, né emér té té
ardhurave personale té parealizuara né lidhje me diferencén e pagés nga data 01.10.2019 e deri
me datén 10.11.2020, t’1 paguaj shumén prej 2194,17 €, duke 1 pérfshiré t€ hyrat né emér té
trustit personal dhe tatimit né pagé, e deri né pagesén definitive apo deri né momentin e lidhjes
sé kontratés me kamatévonesé ligjore prej 8 %, e té gjitha kéto né afat prej 7 ditésh pas
plotfugishmérisé sé kétij aktgjykimi nén kércénim té pérmbarimit té dhunshém.

I11. Secila palé i barté shpenzimet e veta procedurale.

Arsyetim
Pretendimet e paléve ndérgjyqése:

Paditési G. T, nga Gijilani, , té cilin né bazé té autorizimit e pérfagéson F. Z, avokat nga
Prishtina, , mé daté 24.12.2019, ka paraqitur padi né kété gjykaté kundér té paditurés U. “K.
Z”..., me seli né Gjilan, té cilén e pérfagéson zyrtari ligjor K. D, pér shkak té mos avancimit té
paligjshém (diskriminim) dhe kompensim té té ardhurave personale. Paditési né padiné dhe
kérkesépadiné e tij, deklarimet dhe théniet né seancat gjyqésore, si dhe fjalén pérfundimtare ka
theksuar se 1 njéjti gé nga data 01.10.2014 éshté né marrédhenie pune né thirrjen akademike
Profesor Asistent tek e paditura. 1 njéjti po ashtu thekson se e paditura me daté 14.06.2019 ka
shpallur Konkursin me ref.nr...., té dt.14.06.2019, pér zgjedhjen/rizgjedhjen e personelit té
rregullt akademik né njésité akademike té U. “K. Z”... Gjilan, pér vitin akademik 2019/2020
dhe se paditési kishte aplikuar pér thirrjen akademike Profesor i Asociuar né F. E. ..tek e
paditura. Mé daté 04.09.2019, K. V. pér Z. e P. A. ka rekomanduar paditésin pér

avancim/zgjedhje pér thirrjen akademike Profesor i Acoiuar né F. E. té U. “K. Z.”.... Mé daté
29.10.2019, e paditura ka nxjerré Vendimin nr..., me té cilin ka zgjedhur/rizgjedhur paditésin
né thirrjen akademike Profesor Asistent dhe nuk éshté zgjedhur né thirrjen akademike Profesori
i Asociuar, si¢ ishte rekomanduar nga Komisioni Vlerésues pér Zgjedhjen e Personelit dhe ndér
té tjera ky vendim nuk pérmban arsyetim se pérse paditési edhe pérkundér gé éshté
rekomanduar pér pozitén Profesor i Asociuar, i njéjti nuk éshté pézrgjedhur. Paditési,
pretendon se me kété vendim jané shkelur té drejtat e tij, ngase e paditura éshté dashur té jap
arsyetim se pérse nuk e ka zgjedhur té njéjtin né thirrjen akademike té rekomanduar dhe se i
njéjti vendim éshté né kundérshtim edhe me dispozitat e Ligjit pér Mbrojtjen nga Diskriminimi
(neni 2, par 1.1) ngase paditésit i éshté mohuar e drejta e avancimit, pa i dhéné asnjé arsye
ligjore, prandaj e paditura me mosveprim ka diskriminuar paditésin duke mos trajtuar fare
rekomandimin pér avancim. Mé daté 12.11.2019 i pakénagur me vendimin e sipér pérm.,
paditési ka ushtruar ankesé né Komisionin pér Ankesa dhe Parashtresa té Senatit né U. “K. Z.”
...dhe pérmes késaj ankese, i njéjti ka kérkuar gé té ndryshohet vendimi i nxjerré dhe té
zgjedhet Profesor i Asociuar. Paditési, po ashtu shton se e paditura ka vepruar né kundérshtim
me Statutin e U. “K. Z.” ... (neni 153, par.1 dhe 2), pasi Senati nuk ka kthyer né rishqyrtim
propozimin e refuzuar nga komisioni pér vlerésim, drejtuar Késhillit t& Njésisé Akademike.
Tutje paditési ka shtuar se e paditura edhe pérkundér obligimit ligjor (Ligji i Punés, neni 78,
par.2), pér té vendosur lidhur me ankesén e paditésit, nuk ka adresuar kété ¢céshtje dhe prandaj,
né pamundési pér té i realizuar té drejtat e tij pérmes procedurave té brendshme tek e paditura,
paditési ka paragitur padi né kété gjykaté duke kérkuar nga kjo gjykaté qé té aprovojé né térési
padiné dhe kérkesépadiné e tij sipas precizimit té kérkesépadisé sé béré gjaté seancave
pérgatitore té datés 04.11.2020 dhe 03.12.2020 si té bazuar dhe gjithashtu té obligojé té
paditurén gé paditésit té i lidhé kontraté né bazé té konkursit dhe rekomandimit té€ komisionit
vlerésues, pra né thirrjen akademike Profesor i Asociuar nga data 01.10.2019 e deri mé datén
31.09.2023 (pér periudhén 4 vjecare dhe té realizojé diferencén e té ardhurave personale si
pasojé e mos-lidhjes sé kontratés sé punés né bazé té konkursit pér periudhén kohore prej
01.10.2019 e deri mé datén 10.11.2020, né shumén totale prej 2194.17 euro, duke pérfshiré té
hyrat né emér té trustit pensional dhe tatimit né pagé deri né pagesén definitive apo deri né
momentin e lidhjes sé kontratés me kamatévonesé ligjore 8%. | ka kerkuar shpenzimet e
procedures, edhe até: né emér té shpenzimeve procedurale pér pérplimin e padisé shumén prej
180 euro, né emér té shpenzimeve té procedurés pér pérfagésimin e paditésit né seancat e datés
04.11.2020 dhe 03.12.2020 shumén totale prej 270 euro (pér secilén seancé nga 135 euro), né
emér té pérpilimit té fjalés pérfundimtare shumén prej 108 euro, né emér té ekspertizés shumén
prej 100 euro, si dhe né emér té taksés pér padi shumén prej 30 euro, té gjitha kéto né shumén
totale prej 616,00 euro.

E paditura, U. “K. Z.” ...Gjilan, mé daté 07.02.2020 ka ushtruar pérgjigje né padi pér
pretendimet e palés paditése duke e kontestuar bazén juridike dhe faktike té padisé dhe duke e
konsideruar kérkesépadiné si té pabazuar né ligj dhe té parakohshme. E njéjta po ashtu, si né
pérgjigje né padi, edhe né théniet dhe deklarimet né seancat gjyqgésore, si edhe né fjalén
pérfundimtare ka theksuar se paditési nuk i ka plotésuar kushtet pér té u zgjedhur né thirrjen
akademike Profesor i Asociuar, prandaj organi mé i larté vendimmarrés i U. “K. Z.” ..., ka
votuar rigjedhjen né thirrjen akademike Profesor Asistent, e po ashtu, pas ankesés sé paragitur
nga paditési, Komisioni pér Ankesa dhe Parashtresa i Senatit té¢ U. “K. Z.” ..., nuk i ka kthyer
pérgjigje, pasi gé Senati ka vendosur té béjé rishikimin e dosjeve té kandidatéve té paraqitur né
konkurs, si dhe njékohésisht Komisioni Statutar ka béré interpretim té ri té neneve ... dhe ... té
Statutit té Pérkohshém té U. “K. Z.” ...qé prek pérmbajtjen e zgjedhjeve/rizgjedhjeve pér stafin
akademik, ndérsa né bazé té gjetjeve té reja, Senati do té dalé me vendim pérfundimtar, ku pas
kétij vendimi, palét e pakénaqura mund té atakojné até né proces gjyqésor. Tutje e paditura ka

shtuar se konkursi pér staf akademik ka njé pérparési né raport me konkurset me staf civil,
duke theksuar se edhe pse paditési nuk i ka plotésuar kushtet pér avancim, atij nuk iu ka
shképutur marrédhénia e punés, por se té njéjtin e ka |éné né thirrjen akademike té
deritanishme dhe né rast se né konkurs do té aplikonte ndonjé kandidat nga jashté qé do té i
plotésonte kriteret e kérkuara, paditési nuk do té kishte fare marrédhénie pune me té paditurén.
E njéjta, po ashtu deklaron se Senati i U. “K. Z.” ..., né Gjilan éshté trup kolegjial gé pérbéhet
nga: Rektori, prorektorét, dekanét dhe nga njé pérfagésues nga stafi akademik i secilés njési
akademike, njé pérfagésues nga administrata, dy pérfagésues té studentéve dhe sekretari i
pérgjithshém (pa té drejté vote, ndérsa té tjerét me té drejté vote) dhe rrjedhimisht vendimi
éshté kolegjial, ndérsa rektori vetém nénshkruan si kryesues i Senatit. E njéjta, po ashtu, shton
se raportin té cilin e ka pérpiluar Komisioni Recenzues nuk e ka miratuar fare Késhilli i
Fakultetit Ekonomik dhe kété té drejté ia ka deleguar Komisionit té Studimeve apo Senatit, ¢cka
nénkupton proces jo té drejté dhe proceduré té mangét, pasi ky raport duhet patjetér té€ votohet
né Késhillin e Fakultetit sipas Rregullores pér Zgjedhjen/Rizgjedhjen e Personelit Akademik
né U. “K. Z.” ..., dhe pas miratimit apo refuzimit t& propozimit nga komisioni, e dérgon né
Komision té Studimeve si organ késhilldhénés i Senatit. Senati, edhe pérkundér raportit pozitiv
té Komisionit Recenzues pér thirrjen akademike Profesor i Asociuar, ka rizgjedhur paditésin né
thirrjen e njéjté akademike, pra Profesor Asistent, pasi K. R. éshté vetém komision qé
rekomandon, ndérsa vendimin pérfundimtar né instancé té fundit e merr Senati i U. “K. Z.” ...,
dhe ka praktika tjera nga Universitet e ndryshme publike ku vendoset ndryshe nga raporti i
propozuar. Prandaj, kundérshton né térési kérkesépadiné dhe padiné e paditésit, pasi
konsideron se paditési nuk i ka plotésuar kushtet pér té u avancuar dhe rrjedhimisht duhet té
mbes né thirrjen akademike Profesor Asistent, prandaj kjo kérkesépadi duhet té hidhet poshté si
e pabazuar.

Provat e administruara né shqyrtimin Kryesor:

Né kété drejtim gjykata pér vlerésimin e drejté té késaj ¢éshtje juridike, ka béré administrimin
dhe vlerésimin e kétyre provave: Konkursin me nr. ref.. té dt.14.06.2019, pér
zgjedhjen/rizgjedhjen e personelit té rregullt akademik né njésité akademike té U. “K. Z.” ...,
Gjilan, pér vitin akademik 2019/2020; Njoftimin me nr..., té dt.26.06.2019, pér korrigjim té
konkursit me nr. ref. ... té dt.14.06.2019, pér zgjedhjen/rizgjedhjen e personelit té rregullt
akademik né njésiné akademike té Fakultetit Ekonomik né U. “K. Z.” ..., ,Gjilan, pér vitin
akademik ...; Kérkesén me nr. ... té dt.28.06.2019, pér avancim né pozitén Profesor i Asociuar;
Kérkesén e dt. 28.06.2019, pér aplikimin e Rregullores pér Zgjedhjen e Personelit Akademik
né U. “K. Z.” ...,” n€ Gjilan; Referatin e dt. 04.09.2019 té¢ Komisionit Vlerésues pér Zgjedhjen
e Personelit Akademik, té U. Publik “K. Z.” ..., Gjilan; Vendimin me nr. ... té dt. 29.10.2019,
té U. “K. Z.” Gjilan; Ankesén me nr.... té dt. 12.11.2019 té parashtruar nga paditési G. T, pér
Senatin e U. “K. Z.” ..., Gjilan; Kérkesén me nr. ... , té dt. 12.11.2019 té parashtruar nga
paditési G. T., pér M. e A., Sh dhe T.; Vendimin me nr.... , té dt. 17.01.2020 té U. “K. Z.”
Gjilan; Vendimin me nr. ..., té dt.17.01.2020 té U. “K. Z. ..., Gjilan; Vendimin me nr. ... té
dt.31.01.2020 té U. “K. Z.” ..., Gjilan; Mendimin juridik me nr. ... té dt. 24.12.2019 pér Senatin
e U. “K. Z.” ..., Gjilan nga Komisioni Statutar i U. Publik “K. Z.” ... Gjilan dhe Ekspertizén
Financiare té punuar nga eksperti financiar-gjygésor R. S., té datés 10.11.2020.

Gjykata pas vlerésimit té pohimeve te paléve ndérgjyqés dhe provave te nxjerra, né kuptim té
nenit 8 té Ligjit té Procedurés Kontestimore (LPK), me kujdes dhe me ndérgjegje ka ¢muar ¢do
proveé vec e ve¢ dhe té gjitha ato sé bashku, dhe ka gjetur se kérkesépadia e paditésit &shté e pa
bazuar, dhe rrjedhimisht edhe e refuzoi, pasi gé:

Me Konkursin me nr.ref.... té dt.14.06.2019, pér zgjedhjen/rizgjedhjen e personelit té rregullt
akademik né njésité akademike té U. “K. Z” ... ,Gjilan, pér vitin akademik 2019/2020, gjykata
ka vértetuar faktin se e paditura ka shpallur konkurs pér mésimédhénés né Fakultetin
Ekonomik, edhe até, njé mésimdhénés pér léndét: Hyrje né Mikroekonomi, Hyrje né
Makroekonomi, Tregjet dhe Institucionet Financiare, Qeverisje korporative, Meaxhim i riskut
dhe sigurimit; njé mésimédhénés pér léndet: Hyrje né Mikroekonomi, Hyrje né
Makroekonomi, Banka dhe afarizém bankar, Financat korporative, analiza e investimeve,
Menaxhmenti bankar; njé mésimdhénés né léndét: Financa, Financa ndérkombétare,
Menaxhimi i investimeve, Auditimi, Ekonomia e Kosovés dhe BE-sé, Teoria dhe Politika
monetare.

Me Njoftimin me nr. ... té dt.26.06.2019, gjykata ka vértetuar faktin se e paditura e ka
korrigjuar Konkursin me nr. ref. ... té dt.14.06.2019, pér zgjedhjen/rizgjedhjen e personelit té
rregullt akademik né njésiné akademike té Fakultetit Ekonomik né U. “K. Z.” ..., Gjilan, pér
vitin akademik 2019/2020, ashtu qé né Fakultetin Ekonomik ka kérkuar tre mésimdhénés, né
mesin e tyre dy mésimdhénés pér grupin e Iéndéve né Ekonomiksi dhe njé mésimdhénés pér
grup léndésh nga B., F... dhe Konatabilitet.

Me Kérkesén me nr.... té dt.28.06.2019 pér avancim né pozitén Profesor i Asociuar, gjykata ka
vértetuar faktin se paditési i éshté pérgjigjur konkursit té shpallur me dt.14.06.2019 duke gené i
bindur se té arriturat e tij akademike dhe profesionale jané né pérputhje me Ligjin pér Arsimin
e Larté té Republikés sé Kosovés, dhe i plotéson kérkesat gé dalin nga dispozitat e Statutit té
Pérkohshém té U. “K. Z.” ..., duke konsideruar se plotésohen kushtet pér avancimin e tij né
pozitén “Profesor 1 Asocuar” t€ Fakultetit Ekonomik tek e paditura.

Me kérkesén e dt. 28.06.2019 pér aplikimin e Rregullores pér Zgjedhjen e Personelit Akademik
né U. “K. Z.” ..., né Gjilan, gjykata ka vértetuar faktin se paditési ka kérkuar qé té zbatohet
rregullorja e lartécekur e cila éshté né fuqi pasi éshté aprovuar nga Senati i UKZ-sé, pasiqé
sipas késaj rregullore, nenit 12 té saj, paditési konsideron se i plotéson kushtet formale-juridike
pér avancim né pozitén Profesor i Asociuar, dhe si rrjedhojé i njéjti konsideron se né rastin
konkret neni 18, paragrafi 2 i késaj rregullore nuk duhet té aplikohet né rastin e paditésit.

Me Referatin e dt. 04.09.2019 t& Komisionit Vlerésues pér Zgjedhjen e Personelit Akademik,
té U. Publik “K. Z.” ...Gjilan, gjykata ka vértetuar faktin se ky komision i ka paragitur dy
kandidat pér grupin e Iéndéve né Ekonomiksi, ku njéri nga kandidatét ka gené edhe paditési G.
T.

Me Vendimin me nr. ... té dt. 29.10.2019, té U. “K. Z.” ..., Gjilan, gjykata vértoj faktin se
paditési éshté zgjedhur/rizgjedhur profesor asistent pér grup té Iéndéve nga Ekonomiksi né
Fakultetin Ekonomik té U. “K. Z.” ..., né Gjilan.

Me Ankesén me nr. ... t& dt. 12.11.2019 té parashtruar nga paditési G. T., pér Senatin e U. “K.
Z” .., Gjilan, gjykata ka vértetetuar faktin se Vendimin nr.... t&¢ Senatit t6 UKZ-sg, té
dt.29.10.2019, paditési e ka konsideruar si té padrejté, andaj ka kérkuar nga i njéjti organ gé té
rishgyrtojé kérkesén e tij pér avancimin duke respektuar raportin e Komisionit recenzues dhe
kornizén ligjore té aplikueshme né kété rast.

Me Kérkesén me nr. .... té dt. 12.11.2019 té parashtruar nga paditési G.T pér Ministriné e
Arsimit, Shkencés dhe Teknologjisé, gjykata ka vértetuar faktin se paditési mé dt.12.11.2019 i
éshté drejtuar M. sé A., Sh dhe T.... (MASHT) me njé kérkesé pér konfirmimin e heshtjes
administrative duke theksuar se paditési mé dt.28.06.2019 ka dorézuar dosjen pér avancim né

pozitén Profesor i Asociuar sipas konkursit té shpallur nga e paditura té dt.14.06.2019, e té
cilés kérkesé i ka bashkéngjitur edhe kérkesén pér mos zbatim té dispozitave kalimtare té nenit
18, paragrafi 2 té Rregullores pér Zgjedhjen e Personelit Akademik né U. “K. Z.” ..., , né
Gjilan me arsyet e cekura sikurse né kété kérkesé, mirépo, e paditura nuk ka kthyer pégjigje né
kété kérkesé, andaj paditési ka kérkuar nga MASHT té ia konfirmojé heshtjen administrative
dhe ta avancojé né pozitén Profesor i Asociuar.

Me Vendimin me nr. ... té dt. 17.01.2020 té U. “K. Z.” ..., Gjilan, gjykata ka vértetuar faktin se
Senati i Universitetit “Kadri Zeka” né Gjilan ka marré vendim, e sipas t€ cilit vendim, me
pikén | té kétij vendimi éshté miratuar interpretimi i komisionit statutar nga fage 3 deri né fage
6, ndérsa né pikén 1l té kétij vendimi éshté vendosur qé intepretimi statutar té futet si pjesé
pérbérese e Rregullores pér Zgjedhjen e Stafit Akademik ... té dt.18.03.2019 né UKZ.

Me Vendimin me nr... té dt.17.01.2020 té U. “K. Z.” ..., Gjilan, gjykata ka vértetuar faktin se
Senati i U. “K. Z.” ..., ka formuar komisionin né pérbérje prej 3 antarésh ku ka vendosur qé t’i
rishqyrtoj té gjitha dosjet e kandidatéve té cilét kishin konkuruar né konkursin ... té
dt.14.06.2019.

Me Mendimin juridik me nr. ... té dt. 24.12.2019 pér Senatin e U. “K. Z.” ...,” Gjilan nga
Komisioni Statutar i U. Publik “K. Z.” Gjilan, gjykata ka vértetuar faktin se ky komision ka
dhéné mendimin juridik duke shprehur se kusht i domodsdoshém pér avancim né UKZ éshté
numri i publikimeve shkencore ndérkombétare (varésisht nga thirrja) dhe jo lloji i tyre,
gjithmoné sa i pérket kushtit gé ndérlidhet me zgjedhjen si Profesor i Rregullt, sipas nenit 155
par.1.2.1, Profesor i Asocuar neni 156, par.1.2 dhe Profesor Asistent neni 157, par.1.2.

Me Ekspertizén Financiare té punuar nga eksperti financiar-gjygésor Ramadan Sejdiu, té datés
10.11.2020, gjykata ka vértetuar faktin se eksperti ka pérllogaritur diferencén mujore né neto,
né shumat e cekura si né kété ekspertize, pér periudhén kontestuese prej datés 01.10.2019 deri
mé datén 10.11.2020, duke llogaritur edhe shtesat neto, pérkatésisht diferencat nga pagat
mujore, obligimet ndaj TKPT né llogarité e punémarrésit dhe obligimet tatimore ndaj ATK-sé,
e mé saktésisht si né kété ekspertizé.

Baza ligjore:

Sipas nenit 8, parag. 2 té Ligjit nr.03/L-212 i Punés (né tekstin e métejm: LP) éshté paraparé
se: “Konkursi duhet t&€ jeté 1 barabarté pér té gjithé kandidatét e synuar, pa asnjé lloj
diskriminimi, ashtu si¢ parashihet me kété ligj dhe aktet tjera né fuqi”. Me nenin 10, parag. 1 i
LP, éshté paraparé se: “Kontrata e punés lidhet né formé té shkruar nga punédheénési dhe i
punésuari. Kontrata pérfshin elementet e pércaktuara sipas nenit 11 té kétij ligji”. Pérveg
tjerash, edhe sipas nenit 3, par.1, nénpar 1.1 té LP-s€, éshté pércaktuar se “Kontrata e punés
éshté akt indivudal e cila lidhet ndérmjet punédhénesit dhe té punésuarit, me te cilat
rregullohen té drejtat, detyrat dhe pérgjegjésité gé rrjedhin nga marrédhénia e punés né pajtim
me kété ligj, Kontratén Kolektive dhe me aktin e brendshém t& punédhénésit”, ndérsa sipas
nenit 17 parag.1 t€ po kétij ligji éshté pércaktuar se: “I punésuari caktohet n€ vendin e punés,
pér té cilin ka lidhur kontraté pune”. Tutje, sipas nenit 78, parag. 2 té po kétij ligji (LP), éshté
paraparé se: “Punédhénési éshté 1 obliguar pér t&€ vendosur sipas kérkesés s€ t€ punésuarit, né
afatin brenda pesémbédhjeté (15) ditéve nga data e pranimit té kérkesés”, ndersa sipas nenit 79
té kétij ligji, parashihet se: “Cdo i1 punésuar i cili nuk éshté i kénaqur me vendimin me té cilin
mendon se i jané shkelur té drejtat e tij, ose nuk merr pérgjigje brenda afatit nga neni 78
paragrafi 2. té kétij ligji, né afatin vijues prej tridhjeté (30) ditésh, mund té inicioj kontest pune
né Gjykatén Kompetente” , ndérsa sipas nenit 80 t& po kétij ligji, Eshté paraparé se: “Nése
gjykata konstaton se ndérprerja e kontratés sé punés nga ana e punédhénésit éshté joligjore, né

bazé té dispozitave té kétij ligji, Kontratés Kolektive ose Kontratés sé Punés, atéheré do té
urdhérojé punédhénésin qé té ekzekutoj njérén prej kétyre démshpérblimeve: t’i paguajé té
punésuarve kompensimin, pérvec shtesave dhe shumave tjera té cilat i takojné punonjésit né
bazé té Kkétij ligji, Kontratés sé Punés, Kontratés Kolektive ose Aktit té Brendshém, né shuma
té tilla qé gjykata i konsideron té drejta dhe adekuate, por té cilat nuk duhet té jené mé pak se
dyfishi i vlerés sé ¢cdo démshpérblimi gé i takon punonjésit né kohén e shkarkimit, ose nése
largimi nga puna vlerésohet si i paligjshém sipas nenit 5 té kétij ligji, Gjykata mund ta rikthej
té punésuarin né vendin e tij t¢ punés dhe urdhéron kompensimin e té gjitha pagave dhe
pérfitimeve tjera té humbura gjaté gjithé kohés sé largimit té paligjshém nga puna. Punédhénési
&shté 1 obliguar qé né€ afatin e caktuar t& zbatoj vendimin e gjykatés kompetente”.

Me nenin 2 parag.1, nénparag.1.1. té Ligjit nr. 05/L-021 pér Mbrojtjen nga Diskriminimi, éshté
paraparé se: Ky ligj zbatohet pér té gjitha veprimet apo mosveprimet, té té gjitha institucioneve
shtetérore dhe lokale, t& personave fizik dhe juridik, té sektorit publik dhe privat, té cilét
shkelin, kané shkelur ose mund té shkelin té drejtat e ¢do personi apo personave fizik dhe
juridik, né té gjitha fushat e jetés, e posagérisht gé kané té béjné me kushtet pér gasje né
punésim, vetépunésim dhe punésimin né profesion, pérfshiré kétu kushtet e punésimit, kriteret
e pérzgjedhjes, pa marré parasysh aktivitetin né té gjitha nivelet e hierarkisé profesionale,
pérfshiré avancimet”.

Sipas nenit 13 t€ Ligji pér Arsimin e Larté, éshté pércaktuar se: “Bartésit e licencuar t€ arsimit
t€ lart€¢ kané autonomin€ dhe liriné akademike”, ndé€rsa sipas Statutit te Pérkohshém té U.
Publik té€ Gjilanit, “K. Z”,... me nenin 153, parag.l té kétij Statuti éshté pércaktuar se “I gjithé
personeli akademik gjaté perudhés sé udhéhequr nga organet e pérkohshme pas pérfundimit té
procedurave té rregullta do t€ emérohet nga Rektori dhe Késhilli i PTH né bashképunim me
MASHT, sipas vendimit t€ Senatit 1 bazuar n€ propozimin e késhillit t& njésisé akademike”,
sipas parg.2 t€ po kétij statuti €shté pércaktuar se: “Nése propozimi refuzohet, ai 1 kthehet pér
rishqyrtim késhillit té njésisé akademike”, sipas parag. 3 té po kétij statuti éshté pércaktuar
se:“Nése késhilli 1 njésis€ akademike edhe pas rishqyrtimit sjell€ té€ njéjtin propozim, Senati né
bashképunim me Rektorin dhe Késhillin merr vendim pérfundimtar”. Po ashtu, me nenin 156,
parag.1, pika 1.2 i kétij statuti éshté pércaktuar se:“Pér titullin e profesorit t& asocuar kandidati
duhet t’i plotésojé kéto kushte: Té keté njé numér té zgjedhur té monografive, publikimeve né
revista ndérkombétare shkencore ose artistike, me sé paku 3 punime kryesore té publikuara né
revista ndérkombétare”.

Sipas Rregullores pér Zgjedhjen e Personelit Akademik né Universitetin “K. Z” né€ Gjilan,
Ref.nr... , té datés 18.03.2019, pérkatesisht me nenin 8, parag.7 té késaj rregullore, éshté
paraparé se: “Komisioni recensues ia dorezon raportin njesise akademike, brenda 30 diteve, pas
miratimit te vendimit per formimin e komisioneve vlerésuese”, ndérsa sipas parag.15 t€ po
késaj rregullore parashihet se: “Keshilli i Fakultetit e miraton apo e refuzon propozimin e
komisionit dhe e dérgon ne Komision te Studimeve te Universitetit”, pastaj sipas parag.19 t&
rregullores €shté pércaktuar se: “Pesembedhjete (15) dite pas publikimit te vendimit te Senatit
dhe njoftimit te kandidateve, mund te ushtrohet ankese (shkalla e dyte) ndaj vendimeve te
Senatit”; dhe sipas parag. 20 t€ rregullores, €sht€ pércaktuar se: “Komisioni 1 ankesave i
Universitetit do té shqyrtojé ankesat brenda tridhjete (30) diteve dhe i ben nje raport Senatit, ne
te cilin miraton, refuzon apo hedh pretendimet e kandidateve”.

Me nenin 2 té Ligjit pér Procedurén Kontestimore (né tekstin e métejm:LPK), éshté paraparé

se: “Né proceduré kontestimore gjykata vendos brenda kufijve t& kérkesave q€ jané parashtruar
nga palét ndérgjyqése”, ndérsa me nenin 7 té po kétij ligji, Eshté paraparé se: “Palét kané pér

detyré té paragesin té gjitha faktet mbi té cilat i mbéshtesin kérkesat e veta dhe té propozojné
prova me té cilat konstatohen faktet e tilla.

Vlerésimet faktike dhe juridike té gjykatés

Gjykata konstatoi se né kété ¢céshtje kontestimore nuk ishte kontestues fakti se paditési éshté i
punésuar te e paditura, respektivisht né U. “K. Z.” ..., né Gjilan gé nga dt. 01.10.2014, dhe até
né pozitén e Profesorit Asistent né Fakultetin Ekonomik, ngase njé gjé té tillé nuk e kané
mohuar e as kontestuar veté palét ndérgjygése. Po ashtu, né kété ¢éshtje nuk ishte kontestues as
fakti se e paditura, né kété rast U. “K. Z.” ..., kishte shpallur konkurs pér tre kandidat né
Fakultetin Ekonomik, fakt ky, i cili po ashtu vértetohet nga Konkursi me numér Ref.nr...., i dt.
14.06.2019, e né té cilin konkurs ka aplikuar dhe ka gené pjesémarrés edhe paditési pér pozitén
e pretenduar. Po ashtu, né mes té paleve nuk ishte kontestues fakti se paditési nga Komisioni
Vlerésues pér Zgjedhjen e Personelit Akademik ishte rekomanduar pér thirrjen akademike
Profesor i Asociuar.

Mirépo, si fakt kontestues né mes té paléve ndérgjygese né kété céshtje kontestimore ishte fakti
nése Rektori i U. “K. Z.” ..., ne Gjilan, kishte vepruar né kundérshtim me Referatin e
Komisionit Vlerésues pér Zgjedhjen e Personelit Akademik, pasi gé nuk pérzgjedhur né
pozitén Profesor i Asociuar, por né pozitén Profesor Asistent. Po ashtu konstestues ishte nése
Senati i U. “K. Z.” ..., a né Gjilan me Vendimin me nr. ..., té dt. 29.10.2019, kishte vepruar né
kundérshtim me vendimin e Komisionit Vlerésues pér Zgjedhjen e Personelit Akademik, pasi
gé nuk kishte béré pérzgjedhjen e paditésit pér pozitén e lartécekur.

Gjykata pas shgyrtimit dhe analizimit té provave té administruara né kété ¢céshtje kontestimore,
erdhi né pérfundim se kérkesépadia e paditésit éshté e pabazuar, pér shkak se, paditési pérmes
padisé ka kérkuar nga gjykata gé té detyroj té paditurén té lidhé kontratén e punés me paditésin
né pozitén e Profesorit t¢ Asociuar me pérmbajtjen e cekur sikur né pikén I té dispozitivit té
kétij aktgjykimi, e ne rastin konkret gjykata vleréson se nuk ka tagér qé té vendos sipas
kérkesés sé paditésit dhe té detyrojé té paditurén ge té lidhé kontratén e punés me paditésin,
ngase, gjykata do té tejkalonte autorizimet e saj ligjore, e rrjedhimisht edhe do té cénonte
parimet themelore té paléve ndérgjygése, autonominé e lirisé sé paléve kontraktuesue dhe
baraziné e paléve. Gjykata, njé vlerésim té tillé e bazon né dispozitén e nenit 10 parag.1 té LP,
ngase, sipas késaj dispozite né ményré decidive éshté pércaktuar se pérve¢ kushteve tjera,
respektivisht elementeve tjera té cilat duhet ti kete kontrata e punés sipas nenit 11 té kétij ligji,
e njéjta lidhet né formé té shkruar dhe nénshkruhet nga punédhénési dhe punémarrési. Po
ashtu edhe me nenin 3 parag.1 nénparag.1.11 té kétij ligji éshté pérkufizuar shprehja se ¢faré
kuptimi ka shprehja “Kontrat€ e Punés”, gjé q€ sipas késaj dispozite &€shté pércaktuar se
shprehja Kontraté Pune ka kété pérkufizim: “Akt individual e cila lidhet ndérmjet punédhénésit
dhe té punésuarit, me té cilén rregullohen té drejtat, detyrat dhe pérgjegjésité gé rrjedhin nga
marrédhénia e punés né pajtim me kété ligj, me Kontratén Kolektive dhe me Aktin e
Brendshém t€ Punédhénésit”, nd€rsa sipas nenit 17 parag.1 t€ po kétij ligji &shté pércaktuar se:
“I punésuari caktohet né vendin e punés, pér t€ cilin ka lidhur kontraté pune”. Né interpretim
té dispozitave té lartécekura, rezulton se palét kontraktuese, né kété rast, palét ndérgjyqése jané
subjekte té cilat mund té lidhin, respektivisht nénshkruajné njé kontraté té tillé, mirépo né asnjé
rrethané gjykata nuk mund té ndérhyjé dhe té detyroj palét gé té lidhin kontratén e punés.
Pérvec tjerash, gjykata njé konstatim dhe vlerésim té tillé e bazon edhe nga fakti se edhe me
dispozitat e Ligjit mbi Marrédhéniet e Detyrimeve (né tekstin e métejm: LMD), pérkatésisht
nenet 1,2 dhe 3 té kétij ligji jané pércaktuar parimet themelore pér té gjitha marrédhéniet e
detyrimeve, e nga té cilat dispozita rezulton se te ¢cdo marrédhenie detyrimi pjesémarrésit jané
té liré dhe té barabarté gé té rregullojné marrédhéniet e detyrimeve né pajtim me dispozitat

urdhéruese té rendit publik dhe dokeve té mira, andaj nga kéto arsye dhe arsyet e cekura larté,
gjykata vleréson se né rastin konkret palét jané subjekte té vetme té cilat mund té lidhin
kontraté pune, pasi gé nga té njejtit kontrata duhet nénshkruar, kusht ky i pércaktuar me nenin
10 parg.1 i LP-sé, prandaj edhe u vendos si né dispozitiv té kétij aktgjykimi.

Gjykata vendosi si né pikén Il té kétij dispozitivi duke u mbéshtetur né faktin se né kété kontest
paditési ka kérkuar diferencén e té ardhurave personale té parealizuara nga data 01.10.2029
deri me 10.11.2020 duke kérkuar shumén prej 2194,17 €, duke i pérfshiré t€ hyrat né emér té
trustit personal dhe tatimit né pagé, e kjo diferencé sipas vlerésimit té gjykatés mund té paguhet
vetém atéheré kur punétorit i éshté ndérpreré marrédhénia e punés e kjo bazuar né nenin 80
par.1l, pika 1.1 té Ligjit t¢ Punés, kurse né rastin konkret paditési nga théniet e paragitura né
padi dhe nga administrimi i provave nuk éshté vértetuar se i njéjti ka punuar né pozitén
Profesor i Asociuar, apo se té njéjtit i éshté ndérpreré marrédhénia e punés, pra paditési edhe
mé tutje vazhdon té punoj tek e paditura né pozitén e Profesorit Asistent. Andaj, gjykata
vleréson se kjo kérkesé éshté e pa bazuar né ligj, pér arsye se njé drejté e tillé nga marrédhénia
e punés nuk mund t’i njihet paditésit pa punuar dhe pa bazé ligjore.

Gjykata duke pasé parasysh faktin se paditési pérmes padisé dhe pérgjaté téré shqyrtimit
gjyqgésor nuk ka parashtruar ndonjé kérkesé tjetér né kuptim té anulimit t& ndonjé akti si té
paligjshme té t& paditures, nuk éshté I&shuar né vlerésim e pretendimeve dhe ne vértetimin e
fakteve té parashtruara nga paditési lidhur me até se a jané respektuar procedurat e rekrutimit
nga shpallja e konkursit e deri te pérzgjedhja e tij, kjo nga arsyeja se para késaj gjykate nga
paditési nuk ka pasé ndonjé kérkeseé té till€, por si objekt shqyrtimi ka gené vetém kérkesa gé té
detyrohet i padituri t’i lidhé kontraté te punés paditésit, dhe té detyrohet i padituri qé paditésit
t’i kompensoj diferencén e té ardhurave personale, andaj gjykata ne kuptim te nenit 2 té LPK-
sé nuk éshté léshuar né vértetimin e fakteve tjera ngase nuk kané ndonjé ndikim pér vendosjen
mé ndryshe.

Perveg tjerash, gjykata né kuptim té dispozitave té LP-sé, dispozitave tjera té ligjeve dhe akteve
nénligjore pér zbatimin e tyre gé rregullojné fushén e caktuar, mund té siguroj mbrojtje
gjyqésore pér realizimin e té drejtave subjektive té paléve né rast té gjetjes sé shkeljeve, apo
mosrespektimin e procedurave ligjore té rekrutimit dhe te vlerésimit te akteve té palés sé
paditur né bazé té kérkesés sé parashtruar, ku edhe mund t’i anuloj aktet té cilat nuk jané
pajtim me dispozitat procedurale dhe materiale, dhe té udhézoj palén e paditur gé te rishqyrtoj
edhe njéheré procedurén e rekrutimin nga fillimi, duke i evituar shkeljet e gjetura, mirépo nuk
mund te detyroj palét té lidhin kontraté pune nga arsyet e cekura me larté.

Prandaj, gjykata duke marré parasysh parimet themelore té procedurés kontestimore, pérmes té
cilave gjykata éshté e obliguar té vendosé vetém brenda kufijve té kérkesave gé jané
parashtruar nga palét ndérgjygése, kjo ngase né procedurén kontestimore, pala duhet té keté
interes juridik pér padiné dhe kufizon gjykatén té vendosé sipas kérkesépadisé sé paditésit.
Pérjashtimisht, gjykata né kontestet familjare apo ne raste te ngjashme mund te kujdeset sipas
detyrés zyrtare dhe te hetoj dhe shqyrtoj fakte dhe te siguroj prova edhe pa propozimin e tyre,
dhe te vendos edhe né mungeseé té parashtrimit té kérkesave, mirépo né té gjitha situatat e tjera,
gjykata vendosé vetém né bazé dhe sipas kérkesés sé parashtruar, duke mos u léshuar né
udhézime materiale pér plotésim apo korrigjim té kérkesépadisé, pasi gé nuk éshté né natyrén
dhe frymén e raporteve civile-juridike té udhézohet pala pér dispozita materiale dhe duke u
kujdesur gqé mos té tejkalojé kérkesépadiné e paditésit.

| autorizuari i paditésit, pérveg tjerash, pér té vértetuar pretendimet e paditésit dhe té drejtén
subjektive té tij, si prové i ka bashkéngjitur fjalés pérfundimtare edhe njé Aktgjykim té

Gjykatés Themelore né Prishting, C.nr.497/19, nga i cili aktgjykim shihet se éshté aprovuar si
e bazuar kérkesépadia e paditésit V.R. nga Prishtina, e paragitur kundér té paditurés
Universiteti i Prishtinés “H. P”,... dhe éshté anuluar vendimi i senatit té kétij universiteti, duke
e obliguar té paditurén gé paditésin ta pranoj né pozitén mésimdhénés pér Iéndét Informatiké...,
me decidivisht si né kété aktgjykim, e po ashtu si referencé ka pérmendur edhe Aktgjykimin e
Gjykatés sé Apelit, CA.nr.3719/2016 té dt.26.09.2016, sipas vlerésimit té késaj gjykate njé
pretendim i tillé nuk géndron dhe éshté i pabazuar, kjo nga arsyeja se, pérveg faktit se objekti i
kontestit dallon nga ky i parashtruar nga paditési me padi, repektivisht dallon kérkesa e padisé,
pasi gé nga aktgjykimi i cekur mé larté éshté anuluar akti i té paditurés dhe éshté obliguar e
paditura gé paditésin ta pranoj né puné, ndérsa paditési né rastin konkret ka kérkuar gé té
detyroj té paditurén té lidné kontrat¢ pune dhe t’i kompensojé diferencén e té ardhurave
personale, gjykata konsideron se vendimet e gjykatave tjera nuk paragesin bazé dhe arsye pér
vendosur sipas tyre, kjo nga arsyeja se sipas nenit 102 parag.3 té Kushtetutés sé Republikés sé
Kosoveés éshté pércaktuar garté se gjykatat gjykojné né bazé té Kushtetutés dhe ligjit, ndérsa
sipas nenit 4 té Ligjit pér Gjykatat, &shté pércaktuar se gjykatat gjykojné né pérputhje me
Kushtetutén e Republikés sé Kosovés dhe ligjet né fugi né Republikén e Kosovés. Gjyqtarét
gjaté ushtrimit t& funksionit dhe marrjes sé vendimeve jané té pavarur, té paanshém, té
pandikuar né cfarédo ményre nga asnjé person fizik apo juridik, pérfshiré edhe organet publike.
Kufizimi i gjykatave gé t& mund té kené pushtet jashté kufijve té vendosur nga Kushtetuta dhe
ligjet éshté standard i mbrojtjes nga arbitrariteti i pushtetit gjygésor, né njérén ané, dhe né anén
tjetér, standard themelor i demokracisé i shprehur si kushtetutshméria dhe ligjshméria. Nga sa
u tha, gjykata kontestet e parashtruara para saj i zgjidhé ashtu si¢ éshté rregulluar me normat
juridike, qofté ato procedurale edhe ato té natyrés materialo-juridike nga i cili ka lindur
kontesti, dhe natyrisht se gjykata éshté e liré pér vlerésuar dhe vendosur se cilat fakte do t’i
konsideroj té provuara e cilat jo, pastaj cmuarjen e provave veg e veg e té gjithave sé bashku, e
né kété ményré té arrijé né pérfundimin e duhur ligjor. Andaj, gjykata konsideron se nuk éshté
e lidhur e as e ndikuar nga vendimet tjera té gjykatave tjera pér té vendosur, por gé, gjykata
vendimin e saj e bazon né bazé té shqyrtimit té gjithémbarshém dhe provave té administruara
dhe né pajtim me normat juridike.

Gjykata ka vlerésuar edhe pretendimin e té paditurés ku ka theksuar se padia e paditésit éshté
paraqitur para afatit ligjor, duke konsideruar se paditési ka ngritur padi ende pa pérfunduar
procedurat e parapara me aktet normative té universitetit, mirépo, gjykata ka konstatuar se ky
pretendim nuk géndron pér arsye se Senati i U. “K. Z.” ..., ne Gjilan, me dt.14.10.2019, ka
marré vendim pér zgjedhjen e paditésit si Profesor Asistent pér grupin é léndéve Ekonomiksi,
ndérsa me dt.12.11.2019, i njéjti ka paraqitur ankesén lidhur me vendimin e lartécekur nga
Senati i U. “K. Z.” ..., dhe procedura ka vazhduar né proceduré administrative, ndérsa me
dt.24.12.2019 ka paraqitur padi né kété gjykaté, cka do té thoté se té njéjtén paditési e ka
paraqitur né afatin e paraparé ligjor, ¢ rrjedhimisht padia e paditésit éshté e lejuar pér t’u
shqyrtuar, pra nuk ka pengesa té natyrés procedurale pér lejueshmériné e procesit si prezumim
procedural. Andaj, gjykata vleréson se padia e paditésit éshté parashtruar né afatin e pércaktuar
sipas nenit 78 dhe 79 té LP-sé, dhe pas plotésimit té kushteve ligjore pér inicimin e kontestit té
punés referuar dispozitave té lartécekura.

Gjykata ka shqyrtuar edhe pretendimet tjera té paléve, si dhe ka administruar dhe vlerésuar
edhe provat tjera, mirépo, vlerésoi se té njéjtat nuk jané relevante dhe jané pa ndikim
vendimtar né zgjidhjen e késaj ¢céshtje juridike.

Gjykata vendosi si né pikén Il té dispozitivit té kétij aktgjykimi, né bazé té neneve 450, 452
dhe 463 té LPK-sé, pasi gé paditési ka humbur procesin gjygésor, ndérsa pala e paditur nuk i
ka kérkuar shpenzimet e procedurés.

Ngase u tha mé larté, gjykata vendosi si né dispozitiv té kétij aktgjykimi.

GJYKATA THEMELORE NE GJILAN
C.nr.1174/19, me daté 15.01.2021

Gjyqtari,
Blerim BESHTICA

UDHEZIM JURIDIK:Kundér kétij aktgjykimi pala e pakénaqur ka té drejté ankesé né afat
prej 7 ditéve nga dita e pranimit té té njéjtit, Gjykatés sé Apelit né Prishting, népérmjet késaj
gjykate.

